
Efni: Umsögn um frumvarp til laga um breytingu á ýmsum lögum um skatta og gjöld

Óskað hefur verið eftir umsögn Alþýðusambandsins um mál 314, breytingu á ýmsum lögum um skatta 
og gjöld, þ.m.t. tímabundna lækkun á tryggingagjaldi, undanþágur vörugjalda og hækkun 
skattleysismarka kauprétta.

Íslenskt efnahagslíf er um þessar mundir í djúpum efnahagssamdrætti sem mun hafa veruleg áhrif á 
ríkisfjármál og þar með velferðarkerfi og samfélag um árabil. Fjármálaráðuneytið hefur lýst því yfir 
að þörf verði á aðgerðum í ríkisfjármálum til að brúa 35-40 milljarða gat árlega á árunum 2023-2025. 
Alþýðusambandið krefst þess að við núverandi aðstæður sé ítarlega farið yfir áhrif þeirra ákvarðana 
sem teknar eru um tekjuöflun ríkisins til frambúðar. Gera verður þá kröfu að greint sé betur hver 
kostnaður er við einstakar aðgerðir og hver áhrif þeirra eru á ólíka hópa og jöfnuð.

Með framangreint í huga leggst Alþýðusambandið alfarið gegn því að skattleysismörk kauprétta verði 
hækkað úr 600 þús. í 1,5 milljón líkt og lagt er til í 3. gr. ASÍ gerir athugasemd við tímasetningu 
breytinganna í ljósi stöðu ríkisfjármála og telur engin haldbær rök fyrir því að tekjur sem varða kaup 
á hlutabréfum samkvæmt kauprétti séu meðhöndlaðar með öðrum hætti en aðrar sambærilegar tekjur.

Fyrir hönd ASÍ,

Róbert Farestveit 
Hagfræðingur

